ԱՄՓՈՓԱԹԵՐԹ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի
	1. ՀՀ քաղաքաշինության կոմիտե
	31.07.2023թ.

	
	N  153հգ

	Առաջարկություններ և առարկություներ չկան:
	

	2. ՀՀ ֆինանսների նախարարություն
	10.07.2023թ.

	
	N 01/34-1/15581-2023

	1. Նախագծով առաջարկվում է ՀՀ ներքին գործերի նախարարությանը (այսուհետ՝ Նախարարություն) 2023թ. պետական բյուջեով հատկացված ընդհանուր միջոցների շրջանակներում կատարել վերաբաշխում՝ 1,459,766.7 հազար դրամի չափով: Նշված գումարը նախատեսվում է ուղղել ներդրված և նոր ձևավորվող պարեկային ծառայության ստորաբաժանումների և օպերատիվ կառավարման կենտրոնների գործունեությունը պատշաճ իրականացնելու նպատակով անհրաժեշտ ծառայությունների, մեքենաների, սարքավորումների ձեռքբերմանը, ճանապարհային ոստիկանության փոստային ծառայությունների գծով առաջացած պարտավորությունների մարմանը, ԱԻՆ վարչական շենքի 3-րդ մասնաշենքի և Կապան քաղաքում շենքի կապիտալ վերանորոգման համար անհրաժեշտ խորհրդատվական ծառայությունների, Կապանի, Արարատի, Արմավիրի, Վայոց Ձորի, Սյունիքի մարզերում պարեկային ծառայության ներդրման և օպերատիվ կառավարման կենտրոնների գործարկմամբ պայմանավորված մի շարք շինություններում շինարարական աշխատանքների իրականացման համար անհրաժեշտ  նախագծանախահաշվային փաստաթղթերի ձեռքբերմանը: 

Նախագծով ՀՀ 2023 թվականի պետական բյուջեով նախատեսված ֆինանսական միջոցներից նվազեցումներ կատարելու մասով հայտնում ենք հետևյալը.

     Հատուկ նպատակային այլ նյութեր 4269 հոդվածից նվազեցնել 28,800.0 հազար դրամ՝ ի հաշիվ ապագա սերնդի տեխնոլոգիաներով և անվտանգության պայմաններով օժտված կենսաչափական անձնագրերի ստեղծմամբ պայմանավորված գործող անձնագրերի ձեռքբերման դադարեցմամբ: Այդ կապակցությամբ հայտնում ենք, որ գնման առարկայի ձեռքբերման անհրաժեշտությունը դադարելու արդյունքում ազատված ֆինանսական միջոցները անհրաժեշտ է վերադարձնել ՀՀ կառավարության պահուստային ֆոնդ:
	 Չի ընդունվել

Նոր սերնդի տեխնոլոգիաներով և անվտանգության պայմաններով օժտված կենսաչափական անձնագրերի ձեռքբերումը չի իրականացվելու, որը պայամանավորված չէ այն հանգամանքով, որ վերջինիս ձեռքբերման անհրաժեշտությունը դադարել է, այլ պայմանավորված է ՀՀ ՆԳՆ ոստիկանության առջև ծառացած հրատապ և առաջնահերթ խնդիրների կարգավորմամբ։ Միաժամանակ հարկ է նշել, որ նշված գնման առարկայի ձեռքբերումը հետաձգվում է և նախատեսվում է իրականացնել հաջորդող տարիներին։



	    2. Տրանսպորտային սարքավորումներ 5121 հոդվածից նվազեցնել 2,058,100.0 հազար դրամ՝ ի հաշիվ թվով 120 ոստիկանական մեքենաների կրճատման, որը պայմանավորված է պահանջվող մեքենաների խմբաքանակը արտերկրից ստանալու հանգամանքով: Այդ կապակցությամբ հայտնում ենք, որ նշված մեքենաները ոչ բյուջետային միջոցների հաշվին ձեռքբերելու վերաբերյալ որևէ տեղեկատվություն ներկայացված չէ՝ մասնավորապես նախատեսված մեքենաները ինչ ժամանակահատվածում  ձեռք կբերվի, ինչ ֆինանսական միջոցների հաշվին, առկա է արդյոք կնքված համապատասխան համաձայնագիր կամ գրավոր պայմանավորվածություն, ընդ որում վերջիններիս բացակայության պարագայում նշված գույքի ձեռքբերումը խիստ ռիսկային է:
	Չի ընդունվել
Թվով 120 ոստիկանական մեքենաների կրճատումը պայմանավորված է այն հանգամանքով, որ պահանջվող մեքենաների խմբաքանակը ստացվելու է արտերկրից վերջիններիս միջոցների հաշվին։ ԵՄ-ի կոմից անցկացվել է մրցույթ և ՊԾ-ի համար նախատեսվել է ձեռքբերել 75 հատ <<Շկոդա Կոդիակ>> մակնիշի ամենագնաց, որից 12 հատը ներկա պահին ստացվել է ՆԳՆ-ի կողմից։


	   3. Վարչական սարքավորումներ 5122 հոդվածից նվազեցնել 349,900.0 հազար դրամ՝ ի հաշիվ թվով 230 համակարգչային տեխնիկայի կրճատման: Այդ կապակցությամբ հայտնում ենք, որ  ներկայացված չէ տեղեկատվություն՝ արդյոք տվյալ ապրանքատեսակները հետագայում ձեռք բերելու անհրաժեշտություն առաջանալու է, թե ոչ և, եթե այո, ապա ինչ ֆինանսական աղբյուրների հաշվին է ակնկալվում այն իրականացնել:


	Չի ընդունվել

Թվով 230 համակարգչային տեխնիկայի ձեռքբերումը չի իրականացվելու, որը պայամանավորված չէ այն հանգամանքով,  որ վերջինիս ձեռքբերման անհրաժեշտությունը դադարել է, այլ պայմանավորված է ՀՀ ՆԳՆ ոստիկանության առջև ծառացած հրատապ և առաջնահերթ խնդիրների կարգավորմամբ։ Միաժամանակ հարկ է նշել, որ նշված գնման առարկայի ձեռքբերումը կիրականացվի հաջորդող տարիներին, ՀՀ ՆԳՆ ոստիկանության հատկացումների սահմաններում։

	4. Նախագծով առաջարկվող նոր գույքի և ծառայությունների ձեռքբերման մասով հայտնում ենք հետևյալը.

       Կապի /4214 հոդված/ ծառայությունների գծով նախատեսվում է հատկացնել 49,300.0 հազար դրամ՝ պայմանավորված «Տելեկոմ Արմենիա» ՓԲԸ-ի հետ կնքված պայմանագրի գումարի ավելացմամբ, տվյալների փոխանցման և հեռախոսի, ֆաքսի կամ մոդեմի հեռահար աշխատանքների ծառայության և տվյալների փոխանցման ծառայությունների գնման առարկաների ձեռքբերման պահանջով։ Այդ կապակցությամբ հայտնում ենք, որ Նախագծին կից հիմնավորմամբ ներկայացված չէ տեղեկատվություն՝ վերը նշված ընկերության հետ կնքված պայմանագրի գումարի ավելացման պատճառների /սպասարկման ծավալների ավելացման դեպքում դրանց քանակների/, իսկ նշված ծառայությունների գծով  պահանջի ավելացման մասով դրանց հիմքերի, ծավալների և միավորի գնի վերաբերյալ։   
	 ՉԻ ընդունվել

Նախագծի հիմնավորմամբ արդեն իսկ ներկայացվել է տվյալների փոխանցման ծառայությունների գծով ծավալների ավելացման վերաբերյալ տեղեկատվություն, այն է բջջային օպերատորներից /4G/ նոր ծառայությունների ձեռքբերումը, որի նպատակն է պարեկային ծառայությանը կցված ձեռքի պլանշետների և մեքենաներում տեղադրված շարժական տեխնիկայի ոստիկանության գերատեսչական ցանցին համակցումը։

	 5. Ապահովագրական /4215 հոդված/ ծառայությունների գծով նախատեսվում է հատկացնել 110,000.0 հազար դրամ՝ պայմանավորված Արարատի, Արմավիրի, Վայոց Ձորի և Սյունիքի մարզերի պարեկային ծառայության համար ձեռք բերվող «Շկոդա Սուպեր» և «Շկոդա Կոդիակ» տրանսպորտային միջոցների «ԱՊՊԱ» և «ԿԱՍԿՈ» ծառայությունների, ինչպես նաև Երևան քաղաքի գնդին ամրակցված թվով 150 միավոր «Շկոդա Օկտավիա» տրանսպորային միջոցների «ԿԱՍԿՈ» ծառայությունների և Նախարարության ավտոպարկի տրանսպորտային միջոցների «ԱՊՊԱ» ծառայությունների ձեռքբերման համար: Այդ կապակցությամբ հայտնում ենք, որ Նախագծին կից հիմնավորմամբ ներկայացված չէ տեղեկատվություն վերը նշված մեքենաների ձեռքբերման ժամկետների, քանակների, միավորի ապահովագրման արժեքի վերաբերյալ։ Միաժամանակ անհասկանալի է ձեռքբերվող մեքենաների ապահովագրման համար գումարի տրամադրման հրատապությունը։ Ինչ վերաբերվում է Երևան քաղաքի գնդին ամրակցված մեքենաների և Նախարարության ավտոպարկի տրանսպորտային միջոցների «ԱՊՊԱ» ծառայությունների ձեռքբերմանը, ապա հայտնում ենք, որ նշված կարիքների համար ՀՀ 2023 թվականի բյուջեով նախատեսված է 60,193.4 հազար դրամ գումար և այդ պարագայում անհասկանալի է լրացուցի գումարի անհրաժեշտությունը կամ ծախսերը ամբողջությամբ չբյուջետավորելու պատճառները։ 


	 Չի ընդունվել

ՀՀ 2023թ․ բյուջեով ՀՀ ՆԳՆ ոստիկանությանը ապահովագրական ծառայությունների համար նախատեսված է 60,2 մլն․ դրամ, երբ 2022 թվականին նշված ծառայությունների ձեռքբերման համար փաստացի ծախսը կազմել է 159,1 մլն․ դրամ։ Բացի այդ նախագծով ներկայացված ֆինանսական միջոցների ավելացմամբ նախատեսվում է նշված ծառայությունների  ձեռքբերումն իրականացնել նաև նոր ձեռքբերվող տրանսպորտային միջոցների համար, և նախագծով ներկայացված լրացուցիչ 110,0 մլն․ դրամ գումարի հատկացման դեպքում նշված ծառայությունների ձեռքբերման համար ընդամենը տարեկան հատկացումները կկազմեն 160,2 մլն․ դրամ։



	    6. Մեքենաների և սարքավորումների ընթացիկ նորոգման և պահպանման գծով /4252 հոդված/ նախատեսվում է հատկացնել 15,000.0 հազար դրամ՝ պայմանավորված պարեկային ծառայության կարիքների վերագնահատման և սերվերային սարք-սարքավորումների  ծառայությունների ավելացման հետ: Այդ կապակցությամբ հայտնում ենք, որ Նախագծին կից հիմնավորմամբ ներկայացված չէ տեղեկատվություն՝ վերագնահատված կարիքների, վերանորոգման ու փոխարինման ծառայությունների ավելացած ծավալների, ինչպես նաև անհրաժեշտ գումարը ձևավորող հաշվարկների վերաբերյալ:
	Ընդունվել է



	  7. Գրասենյակային նյութեր և հագուստ /4261 հոդված/ ձեռք բերելու համար նախատեսվում է հատկացնել 116,400.0 հազար դրամ՝ ջրային պարեկային ծառայության համար 150 հատ հատուկ հանդերձանք, պարագաներ և ջերմազգայուն թուղթ ձեռք բերելու համար։ Այդ կապակցությամբ հայտնում ենք, որ հասկանալի չէ ՀՀ 2023 թվականի պետական բյուջեով և ՀՀ 2024-2026 թվականների պետական միջնաժամկետ ծախսերի ծրագրով նշված կարիքների համար գումար չնախատեսելու պարագայում տվյալ գույքը ձեռքբերելու  հրատապությունը:
	 Չի ընդունվել

Ջրային պարեկային ծառայության համար հատուկ հանդերձանք, պարագաներ և ջերմազգայուն թղղթի ձեռք բերման համար ՀՀ ոստիկանության 2023թ․ բյուջետային հայտով  ֆինասական միջոցների պահանջարկ չի ներկայացվել, քանի որ նշված գնման առարկաների մասով առկա չեն եղել ելակետային տվյալները՝ գնահաշվարկները, որի գնահատված  քանակական հաշվարկները և առաջարկների հիմքով միավոր գների ձևավորվումը հնարավոր է եղել իրականացնել ս/թ ընթացքում։ Ինչ վերաբերվում է ՀՀ ՆԳՆ 2024-2026թթ․ պետական միջնաժամկետ ծախսերի ծրագրի հայտով գումար չնախատեսելուն, ապա տեղեկացվում է, որ ՀՀ կառավարության 18․01․2021թ․ թիվ 1902-Լ որոշման 1-ին հավելվածով հաստատված ՀՀ կառավարության 2021-2026թթ․ գործունեության միջոցառումների ծրագրի ոստիկանություն բաժնի 3-րդ կետի 3․6 –ենթակետի համաձայն ջրային պարեկի գործարկումը նախատեսված է 2023թ․ հոկտեմբերին, որով և պայմանավորված է նշված գնման առարաների ձեռքբերման հրատապությունը։

	8. Կենցաղային և հանրային սննդի նյութեր /հոդված 4267/, հատուկ նպատակային այլ նյութեր /հոդված 4269/, այլ մեքենաներ և սարքավորումներ /հոդված 5129/ ձեռք բերելու համար նախատեսվում է հատկացնել համապատասխանաբար 70.0 հազար դրամ, 16,700.0 հազար դրամ և  5,700.0 հազար դրամ: Այդ կապակցությամբ հայտնում ենք, որ Նախագծին կից հիմնավորմամբ ներկայացված չէ տեղեկատվություն՝ նշված կարիքները ներկա փուլում առաջանալու հիմքերի և դրանց բավարարման հրատապության վերաբերյալ:
	 Չի ընդունվել

Նախագծի հիմնավորմամբ նշվել էր, որ կրակմարիչների ձեռքբերման անհրաժեշտությունը պայմանավորված է ՊԾ-ի և ՕԿԿ –ի համար նոր շենք շինություններում տեղադրելու, անձնակազմի մոտ, մեքենաների մեջ կրելու հանգամանքով, որի առկայությունը անվտանգության առումով պարտադիր պայման է համաձայն տարածքային կառառավարման և արտակարգ իրավիճակների նախարարի 19․06․2015թ․ <<Հրդեհային անվտանգության կանոնները հաստատելու և Հայաստանի Հանրապետության արտակարգ իրավիճակների նախարարի 2012 թվականի հուլիսի 26-ի N262-Ն հրամանն ուժը կորցրած ճանաչելու մասին >> թիվ 595-Ն հրամանի։

Ուղղահայաց շերտավարագույրների ձեռքբերումները պայմանավորված են ՊԾ-ի և ՕԿԿ-ի նոր շենք-շինությունների կահավորման անհրաժեշտությամբ։ 
Փրկարարական օղակների, պատգարակների և պարանների ձեռքբերման անհարաժեշտությունը պայմանավորված է ջրային պարեկային ծառայության գործառութային առանձնահատկություններով։

	9. Փոստային ծառայությունների գծով /4214 հոդված/ նախատեսվում է հատկացնել 366,482.2 հազար դրամ: Նկատի ունենալով, որ Նախարարության ոստիկանության գծով ՀՀ 2024-2026թթ. պետական միջնաժամկետ ծախսերի ծրագրի չափաքանակներում փոստային ծառայությունների մասով ծախսերը ՀՀ 2023թ. բյուջեի նկատմամբ նվազեցվել են կիսով չափ՝ հաշվի առնելով ծառայությունը այլընտրանքային միջոցներով իրականացնելու շնորհիվ ծախսերի էական կրճատման հնարավորությունը, ուստի անհրաժեշտ է գործուն քայլեր ձեռնարկել ոստիկանության կողմից քաղաքացիներին էլեկտրոնային փոստի, կամ կարճ հաղորդագրությունների միջոցով ծանուցումների իրականացման ուղղությամբ:  
	Չի ընդունվել

Տեսալուսանկարահանող սարքերով հայտնաբերված և արձանագրված վարչական իրավախախտումների վերաբերյալ որոշումները հասցեատերերին ուղարկելու նպատակով Հայփոստի կողմից մատուցված  ծառայությունների դիմաց 01․08․2023թ․ դրությամբ  առկա պարտավորությունները կազմում են 450,0 մլն․ դրամ, իսկ  մինչև տարեվերջ կանխատեսվում է շուրջ 850.0 մլն․ դրամ գումարի չափով  ծառայությունների ձեռքբերում, նախագծով ներկայացվում է կանխատեսվածի ընդամենը 43.1 %-ը։ Ներկա դրությամբ քաղաքացիներին էլեկտրոնային փոստով ծանուցումը չի համարվում պաշտոնական ծանուցում, որի կարգավորման նպատակով համապատասխան օրենսդրական փոփոխությունների փաթեթը ՀՀ արդարադատության նախարարության նախաձեռնությամբ դրվել է շրջանառության մեջ։ Հարցին հնարավոր կլինի անդրադառնալ օրենսդրական փոփոխությունների ընդունումից հետո։

	     10. Ընդհանուր բնույթի այլ ծառայությունների /հոդված 4239/ գծով նախատեսվում է հատկացնել 484,200.0 հազար դրամ: Համաձայն ներկայացված տեղեկատվության՝ 300 հազար հատ տրանսպորտային միջոցների հաշվառման համարանիշների ձեռքբերման պայմանագրային արժեքը կազմում է 732,000.0 հազար դրամ: Այդ կապակցությամբ հայտնում ենք, որ նշված կարիքների բավարարման համար ՀՀ 2023 թվականի պետական բյուջեով հատկացվել է 441,954.1 հազար դրամ, իսկ ՀՀ կառավարության 01.06.2023թ. N-887-Ն որոշմամբ ՀՀ կառավարության պահուստային ֆոնդից՝ 137,400.0 հազար դրամ, ընհանուր առմամբ՝ 578,994.1 հազար դրամ: Այդ պարագայում անհասկանալի է տրանսպորտային միջոցների հաշվառման համարանիշների ձեռքբերման համար ևս 484,200.0 հազար դրամ գումարի չափով ֆինանսական միջոցների անհրաժեշտությունը: Հարկ ենք համարում նշել նաև, որ անհասկանալի է նաև տրանսպորտային միջոցների հաշվառման համարանիշների նշված խմբաքանակի ձեռքբերման անհրաժեշտությունը՝ հաշվի առնելով տարածաշրջանային տնտեսական վերջին զարգացումները:
	Չի ընդունվել

ՀՀ ՆԳՆ ոստիկանության և <<Բիլլ Սթոուն>> ՍՊԸ-ի միջև <<Գնումների մասին>> ՀՀ օրենքի 15-րդ հոդվածի 6-րդ կետի հիմքով 21․12․2022թ-ն կնքվել է պայմանագիր, ըստ որի ֆինանսական միջոցների առկայության դեպքում պետք է տպագրվի 300 000 հատ տրանսպորտային միջոցների հաշվառման համարանիշ՝ 2440 դրամ միավոր գնով՝ 732,0 մլն դրամ ընդհանուր գումարով։ 17․03․2023թ և 06․07․2023թ կնքվել են թիվ 1  և 2 համաձայնագրերը՝ համապատասխանաբար 45 231 հատ և 56 311 հատ տրանսպորտային միջոցների հաշվառման համարանիշի համար՝ 247,8 մլն դրամ ընդհանուր գումարով, որից 01․07․2023թ փաստացի տպագրվել է 98 096 հատ, որից պահեստի մնացորդը կազմում է 42 446 հատ։ Պայմանագրով նախատեսված 198 458 հատ տրանսպարտային միջոցների հաշվառման համարանիշները՝ 484,2 մլն դրամ գումարով, ըստ կանխատեսումների, կբավարարի մինչև 2024 թվականի փետրվար ամիսը ներառյալ։

	     11.  Տրանսպորտային սարքավորումներ /հոդված 5121/ և վարչական սարքավորումներ /հոդված 5122/ ձեռք բերելու նպատակով նախատեսվում է հատկացնել համապատասխանաբար 827,500.0 հազար դրամ և 440,200.0 հազար դրամ: Այդ կապակցությամբ հայտնում ենք, որ Նախագծին կից հիմնավորմամբ ներկայացված չէ հիմնավորումներ ձեռք բերվող գույքի և քանակների անհրաժեշտության վերաբերյալ, ընդ որում ՀՀ 2023 թվականի պետական բյուջեի և 2024-2026 թվականների պետական միջնաժամկետ ծախսերի ծրագրի շրջանակներում ջրային պարեկային ծառայության կարիքների բավարարման համար բյուջետային հայտ չի ներկայացվել,  ինչից ելնելով անհասկանալի է ներկա փուլում նշված գույքի ձեռքբերման հրատապությունը: Ընդ որում Նախագծով նախատեսվում է սկուտերների ձեռք բերում, ինչի նպատակով ՀՀ կառավարության 06.04.2023թ. N 494-Ն որոշմամբ ՀՀ կառավարության պահուստային ֆոնդից արդեն իսկ հատկացվել է 14,400.0 դրամ /6 սկուտերների համար/: Հարկ ենք համարում նշել նաև, որ ծախսային ծրագրերի վերաբաշխման արդյունքում խմածությունը չափող սարքերի ձեռքբերման գումարը նվազեցվել է 27,840.0 հազար դրամով /16 հատի համար/, իսկ ապակիների մգեցվածությունը չափող սարքի ձեռքբերման գումարը ավելացվել՝ 26,400.0 հազար դրամով /195 հատի համար/ և այդ պարագայում անհասկանալի է ներկայումս դրանց լրացուցիչ խմբաքանակ ձեռքբերելու անհրաժեշտությունը:
	Չի ընդունվել

ՀՀ ոստիկանության 2023թ․ բյուջետային հայտով  ֆինասական միջոցների պահանջարկ չի ներկայացվել, քանի որ նշված գնման առարկաների մասով առկա չեն եղել ելակետային տվյալները՝ գնահաշվարկները, որի գնահատված  քանակական հաշվարկները և առաջարկների հիմքով միավոր գների ձևավորվումը հնարավոր է եղել իրականացնել ս/թ ընթացքում։ Ինչ վերաբերվում է ՀՀ ՆԳՆ 2024-2026թթ․ պետական միջնաժամկետ ծախսերի ծրագրի հայտով գումար չնախատեսելուն, ապա տեղեկացվում է, որ ՀՀ կառավարության 18․01․2021թ․ թիվ 1902-Լ որոշման 1-ին հավելվածով հաստատված ՀՀ կառավարության 2021-2026թթ․ գործունեության միջոցառումների ծրագրի ոստիկանություն բաժնի 3-րդ կետի 3․6 –ենթակետի համաձայն ջրային պարեկի գործարկումը նախատեսված է 2023թ․ հոկտեմբերին, որով և պայմանավորված է նշված գնման առարաների ձեռքբերման հրատապությունը։

ՀՀ կառավարության 06․04․2023թ․ թիվ 494-Ն որոշմամբ պահուստային ֆոնդից սկուտերների, խմածությունը չափող սարքերի, ապակիների մգեցվածությունը չափող սարքերի ձեռքբերման նպատակով հատկացումները վերագրվել են ոչ թե ջրային պարեկային ծառայությանը /սկուտեր-ջրային/, այլ Արարատի, Արմավիրի, Վայոց Ձորի և Սյունիքի մարզերի պարեկային ծառայությանը             /մոտոցիկլ-սկուտեր/։

	12. Շենքերի և շինությունների կապիտալ վերանորոգման /հոդված 5121/ գծով նախատեսվում է հատկացնել 48,100.0 հազար դրամ՝ շինարարական աշխատանքների, տեխնիկական հսկողության և հեղինակային հսկողության իրականացման համար: Նախագծին կից հիմնավորման համաձայն ներկայումս իրականացվում է նախագծանախահաշվային փաստաթղթերի ձեռքբերման աշխատանքներ: Հաշվի առնելով Գնումների մասին ՀՀ օրենքի 15-րդ հոդվածի 4-րդ մասի պահանջը՝ համաձայն որի շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա, ուստի նշված նպատակով ֆինանսական միջոցներ չեն կարող հատկացվել:
	Չի ընդունվել

    46,9 մլն դրամը նախատեսվում է ուղղել  ՀՀ ՆԳՆ ոստիկանության պարեկային ծառայության ներդրման և օպերատիվ կառավարման կենտրոնի ստեղծմամբ պայմանավորված Սյունիքի մարզում Գորիսի ՈԲ շինության առաջին հարկի 150.5ք/մ մակերեսով ավտոտնակների տարածքում պարեկային ծառայության 2-րդ վաշտի 1-ին դասակի ստորաբաժանման տեղակայման համար կապիտալ վերակառուման աշխատանքների իրականացմանը: Ավտոտնակները կապիտալ վերակառուցելու և աշխատանքային պայմանների ապահովման համար համաձայն՝ ՀՀ գնումների մասին օրենքի 15-րդ հոդվածի 6-րդ մասի իրականացվել է նախագծանախահաշվային փաստաթղթերի մշակման աշխատանքների ձեռքբերման գնման գործընթաց, որի արդյունքում «Վանարխ» ՍՊԸ-ի հետ 18.04.2023թ. կնքվել է N ՀՀ Ո ԳՀԾՁԲ-ՆԱԽԱԳԾ./2023/Հ-41 ծածկագրով գնման պայմանագիր, համաձայն պայմանագրով ստանձնած պարտականությունների կազմակերպության կողմից կազմվել է ընդհանուր շինարարական աշխատանքների իրականացման նախահաշիվ՝  46,9 մլն  դրամ գումարի։ Ընդհանուր շինարարական աշխատանքների նախահաշիվը ենթարկվել է պարզ փորձաքննության և տրվել է դրական եզրակացություն։
    0,9 մլն  դրամը նախատեսվում է ՀՀ ՆԳՆ ոստիկանության Սյունիքի մարզային վարչության Գորիսի ոստիկանության բաժնի շինության կապիտալ վերանորոգման (վերակառուցման) աշխատանքների նկատմամբ որակի տեխնիկական հսկողության ծառայության ձեռքբերման  ֆինանսավորմանը: Գնման գործընթացը  դեռևս չի սկսվել։
     0,3 մլն դրամը նախատեսվում է ՀՀ ՆԳՆ ոստիկանության Սյունիքի մարզային վարչության Գորիսի ոստիկանության բաժնի շինության կապիտալ վերանորոգման (վերակառուցման)  աշխատանքների նկատմամբ հեղինակային հսկողության ծառայության ձեռքբերման  ֆինանսավորմանը։  Աշխատանքների նկատմամբ հեղինակային հսկողության ծառայության ձեռքբերումը կիրականացվի «Վանարխ» ՍՊԸ-ի  կողմից համաձայն՝ ՀՀ կառավարության 04.05.2017 թվականի N526-Ն որոշման 23-րդ կետի 4-րդ աղյուսակի 6-րդ ենթակետերով սահմանված դրույթների։

	     13. Միաժամանակ, հայտնում ենք, որ 1158 ծրագրի «11007» միջոցառման գծով բյուջետային ծախսերի տնտեսագիտական դասակարգման «Հատուկ նպատակային այլ նյութեր» հոդվածով առաջարկվող նվազեցումը կհանգեցնի ինն ամսվա համամասնության անճշտության, ինչպես նաև Նախագծով ներկայացված նվազեցումները հնարավոր չէ կատարել Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում պակասեցումները չկատարելու պատճառով։ 
	Ընդունվել է


	14․ Հարկ ենք համարում նշել նաև, որ 2023 թվականի ընթացքում Նախարարության կարիքների բավարարման համար ՀՀ կառավարության պահուստային ֆոնդից արդեն իսկ հատկացվել է 2,188,636.0 հազար դրամ, որից 992,885.2 հազար դրամը ոստիկանության պարեկային ծառայության կարիքների բավարարման նպատակով: 

 
Նախագծին կից հիմնավորման համաձայն՝ 72311240 ԳՄԱ կոդով տվյալների փոխանցման ծառայություններ գնման առարկայի ձեռքբերումն իրականացվելու է ՄԱ գնման ձևով՝ հիմք ընդունելով ՀՀ կառավարության 2017 թվականի մայիսի 4-ի 526-Ն որոշմամբ հաստատված կարգի (այսուհետ՝ կարգ) 23-րդ կետի 4-րդ ենթակետով հաստատված աղյուսակի 5-րդ մասը։ Այս կապակցությամբ առաջարկում ենք հիշյալ գնման առարկան ներառել գնումների պլանի գաղտնի մասում:
	Ընդունվել է



	15․ Նկատի ունենալով, որ Նախագծին կից հիմնավորման համաձայն՝ Նախագծի հավելված N 5-ում ներառված մի շարք գնման առարկաների գծով գնման գործընթաց դեռևս չի սկսվել (գնման գործընթացներն իրականացվելու են ֆինանսական միջոցների հատկացման դեպքում), ուստի նշված գնման առարկաների ԳՄԱ կոդերի հերթական համարները լրացնելու անհրաժեշտությունը բացակայում է:

Նախագծի հավելված N 5-ում՝

․ 71311180/507 շինարարական նախագծման հետ կապված խորհրդատվական ծառայություններ ԳՄԱ կոդով գնման առարկայի տողում Միավորի գինը և  Գումարը/հազար դրամով/ սյունակներում նշված թվերը չեն համապատասխանում իրար։
	Ընդունվել է



	16․ Թվով 610 նավիգացիայի և  տեղանքի որոշման գլոբալ համակարգեր (gps կամ համարժեք) գնման առարկաների ձեռքբերման համար նախատեսվում է հատկացնել 40,000.0 հազար դրամ, այնինչ 21/06/2023թ․ ԳՍ մոնիթորիգ ՍՊԸ-ի հետ կնքվել է ՀՀ Ո ԷԱՃԱՊՁԲ-2023GPS պայմանագիրը՝ 39,360.0 հազար դրամով,



	Ընդունվել է


	17․ գնումների բազային միավորի ութսունապատիկը գերազանցող 66511180/4 շարժիչներով փոխադրամիջոցների ապահովագրման  ծառայություններ ԳՄԱ կոդով գնման առարկայի  ձեռքբերումն անհրաժեշտ է  իրականացնել բաց մրցույթ կամ հրատապ բաց մրցույթ ընթացակարգի կիրառմամբ՝ հիմք ընդունելով կարգի 23-րդ կետի 2-րդ ենթակետի պահանջը,
	Ընդունվել է



	18․ ՀՀ ոստիկանություն պատվիրատուի անվանման փոխարեն անհրաժեշտ է նշել ՀՀ ներքին գործերի նախարարություն,


	Ընդունվել է



	19․ նախատեսվում է 65,300.0 հազար դրամ հատկացնել Տոպազ-95 ՍՊԸ-ի 02․05․2023թ․  կնքված թիվ ՀՀ Ո ԷԱՃԾՁԲ-2023/ՌԴՑ պայմանագրի (գնման առարկա` 32411210/1 ռադիո ցանց ԳՄԱ կոդ) գումարի մինչև 10 տոկոսով ավելացման նպատակով՝ հիմք ընդունելով  Գնումների մասին ՀՀ օրենքի 23-րդ հոդվածի 1-ին մասի 3-րդ կետի բ) պարբերությունը, այն է՝ պատվիրատուն, որևէ անձից կատարելով ապրանքների գնում, որոշում է սկզբնական պայմանագրում չներառված, սակայն օբյեկտիվորեն չնախատեսված հանգամանքներից ելնելով՝ սկզբնական պայմանագրի կատարման համար անհրաժեշտ դարձած ապրանքների լրացուցիչ գնում կատարել նույն անձից, պայմանով, որ դրա գինը չգերազանցի սկզբնական պայմանագրի ընդհանուր գնի 10 տոկոսը։

Այս կապակցությամբ հայտնում ենք, որ ՀՀ կառավարության 04/05/2017թ. թիվ 526-Ն որոշմամբ հաստատված կարգի 56-րդ կետի 2-րդ ենթակետի համաձայն՝ արհեստական է համարվում պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, բացառությամբ հիշյալ կարգի 23-րդ կետի 4-րդ ենթակետով հաստատված ցանկում ներառված գնումների: Պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում:

Ելնելով վերոգրյալից և նկատի ունենալով, որ ձեռք են բերվում ռադիո ցանցի ծառայություններ և հիշյալ ծառայությունների  կատարման համար սահմանված  80-օրյա ժամկետը լրացել է հուլիսի 24-ին, առաջարկում ենք Նախագծում նշված լրացուցիչ ձեռքբերումն իրականացնել գնման մրցակցային ընթացակարգի կիրառմամբ:


	Ընդունվել է


	20․ 59,470.0 հազար դրամ հատկացնել թվով 61 հատ խմածությունը չափող սարք (ալկոտեստեր) գնման առարկայի ձեռքբերման նպատակով, այնինչ Նախագծին կից հիմնավորման մեջ նշված է 79,000.0 հազար դրամ, ինչով պայմանավորված՝ առաջարկում ենք ուղղել հիմնավորումը:


	Ընդունվել է



	21․ Նախագծի 2-րդ կետով նախատեսվում է 71311180/509 և 71241200/515 ԳՄԱ կոդերով գնման առարկաների գծով կազմակերպվող գնման գործընթացների նկատմամբ չկիրառել Հայաստանի Հանրապետության կառավարության 2017 թվականի թիվ 526-Ն որոշման 19-րդ կետի 2-րդ ենթակետի պահանջները։


Այս կապակցությամբ հայտնում ենք, որ վերոնշյալ որոշումը չունի 19-րդ կետ, և տվյալ դեպքում խոսքը գնում է նշված որոշման հավելված 1-ով հաստատված կարգի 19-րդ կետի 2-րդ ենթակետի մասին:

Նշված նորմի համաձայն շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում Հայաստանի Հանրապետության կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը՝ բացառությամբ նույն կետի 1-ին, 5-րդ ենթակետերով նախատեսված դեպքերի: Սակայն Նախագծի ընդունումը հիմնավորող փաստաթղթերով բացահայտված չէ նման բացառություն սահմանելու անհրաժեշտությունը:

Հաշվի առնելով հանրային իշխանության մարմիններին ուղղված ՀՀ վարչապետի 29.06.2023թ. հանձնարարականը՝ ծախսային ծրագրերում վերաբաշխումները միայն խիստ անհրաժեշտության դեպքում իրականացնելու և 2023 թվականի ընթացքում բյուջեով չնախատեսված ծախսերի գծով նոր պարտավորություններ ստանձնելուց զերծ մնալու վերաբերյալ, հայտնում ենք, որ տնտեսված միջոցներն ենթակա են վերադարձման պետական բյուջե, իսկ չնախատեսված կարիքների բավարարումը կարող է իրականացվել ՀՀ կառավարության կողմից սահմանվող առաջնահերթությունների շրջանակներում:

Ելնելով վերոգրյալից՝ խնդրում ենք վերախմբագրել Նախագիծը և ներկայացնել համապատասխան տեղեկատվություն՝ հաշվի առնելով մեր կողմից կատարված դիտարկումները:

Միաժամանակ խնդրում ենք ներկայացնել ամփոփ տեղեկատվություն՝ ըստ մարզերի ներդրված և նոր ներդրվող պարեկային ծառայության գծով նախատեսված ֆինանսական միջոցների շրջանակներում փաստացի կատարված և իրականացման ենթակա ծախսերի, ինչպես նաև դեռևս առկա խնդիրների և դրանց լուծման համար անհրաժեշտ ծախսերի ֆինանսական գնահատականի, վերջինս ձևավորող ցուցանիշների հաշվարկների և հիմնավորումների վերաբերյալ։
	Ընդունվել է



	ՀՀ կառավարության ֆինանսատնտեսական նախարարական կոմիտե
	14․08․2023թ

	Նախագիծը հավանության է արժանացել ֆինանսատնտեսական նախարարական կոմիտեում։ Միաժամանակ առաջարկվել է նախագիծը աշխատանքային կարգով համաձայնեցնել ՀՀ ֆինանսների նախարարության հետ։
	Ընդունվել է




ՀՀ ներքին գործերի նախարարություն
